
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সনেট-চতুষ্টয়





আমার সমালোচক।





পরের লেখার এরা করে আলোচনা,

তার পূর্ব্বে জুড়ে দিয়ে সম উপসর্গ,

এরে দেয় জাহান্নমে, ওর হাতে স্বর্গ।

আমার বিচারপতি তুমি সুলোচনা।

কবিতার মূলে মম তব প্ররোচনা,

এ লেখা তোমারে তাই করি উৎসর্গ।

ভাল যদি নাহি লাগে, লেখায় বিসর্গ

তোমার আদেশে দিব, গৌরী গোরোচনা!

সনেটের গোণাগাঁথা ছত্র চতুর্দ্দশ,—

এ পাত্রে যায়না ঢালা একগঙ্গা রস।

জানি মোর ভারতীর তনুর তনিমা,

না বধি রাবণ পদ্যে, কিম্বা রাজা কংস!

সাধনার ধন মোর ভাবের অনিমা,—

অর্থাৎ ভাষায় ধৃত মনের ভগ্নাংশ।





আষাঢ়, ১৩২১।

		 এই পাতা শেষ সম্পাদিত হয়েছে ১২:৫১টার সময়, ২৭ ফেব্রুয়ারি ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

